
Annwyl Jack, 
 
Diolch am eich llythyr dyddiedig 25 Mai ar ran y Pwyllgor Deisebau ynghylch gwasanaethau 
i bobl â syndrom Ehlers-Danlos ac anhwylderau sbectrwm hypersymudedd. 
 
Rwy'n ymwybodol bod syndrom Ehlers-Danlos ac anhwylderau sbectrwm hypersymudedd 
yn cael eu hystyried yn gyflyrau prin. Mae Pwyllgor Gwasanaethau Iechyd Arbenigol Cymru 
(WHSSC) yn cynllunio ac yn sicrhau gwasanaethau i bobl â chyflyrau prin a chyfrifoldeb 
byrddau iechyd yw rheoli'r mynediad ac atgyfeiriadau at wasanaethau fel y bo'n briodol.  
 
Mae Llywodraeth Cymru wedi ymrwymo i wella bywydau'r rhai yr effeithir arnynt gan 
Glefydau Prin yng Nghymru ac yn cydnabod yr heriau sylweddol a wynebir gan bobl, gan 
gynnwys tegwch gofal, rheolaeth ac, os yw ar gael, triniaeth.  
 
Mae Cynllun Gweithredu Clefydau Prin Cymru 2022 i 2026 - Gweithrediaeth GIG Cymru yn 
nodi nifer o flaenoriaethau sy'n anelu at wella hygyrchedd ac ansawdd y gofal y mae 
unigolion yn ei gael, ac mae'r blaenoriaethau hyn yn cyd-fynd â gweddill y Deyrnas Unedig. 
Maen nhw’n cynnwys: 
 
Blaenoriaeth 1: Helpu cleifion i gael diagnosis terfynol yn gyflymach 
Blaenoriaeth 2: Cynyddu ymwybyddiaeth o glefydau prin ymysg gweithwyr gofal  
iechyd proffesiynol  
Blaenoriaeth 3: Cyd-drefnu gofal yn well  
Blaenoriaeth 4: Gwella mynediad at ofal arbenigol, triniaeth a chyffuriau  

Mae'r Grŵp Gweithredu Clefydau Prin yn gweithio tuag at gyflawni'r amcanion hyn, ac yn 
ystod y flwyddyn ddiwethaf maent wedi gwneud cynnydd gyda'r holl flaenoriaethau. Yn 
ogystal, mae ymchwiliadau parhaus ynghylch y cyfle i gael hyb iechyd rhithwir/canolfan 
Clefydau Prin Cymru a fydd yn darparu cefnogaeth o bell i'r rhai sydd â Chlefydau Prin. 
 
Yn gywir, 

